
Нерваль калать: «Ĕмĕрлĕхе каймашкăн

Эп çыхрăм пушмаксен кантрисене,

Сонетăм чипер мар — халалламашкăн:

Асилтерет хĕл кунĕн куккукне».



Ун тепĕр йĕркине аса илетĕп:

«Ман шухăш — инвалид çеç», — тет Нерваль.

Каçар, — çак хурлă сăмаха кĕртетĕп

Кунта чăвашлатмасăр эпĕ халь.



Чире — çип арлакан пекрех куратăп,

Манра ыратакан вуншар çипре

Эп Пурнăç çиппине ырса шыратăп.



Çав шăнăра — Поэзи пек туятăп.

Çĕнтерĕ-ши вăл манăн ӳтĕмре?

Анчах çути ун пур пек — пӳлĕмре.

  